
  

ქართველი და ებრაელი ექიმების თანამშრომლობა გივი ჟვანიას სახელობის 

პედიატრიის აკადემიურ კლინიკაში 

წელიწადში ორჯერ, ქირურგები რამბამის (ისრაელი) სამედიცინო ცენტრიდან 

ჩადიან საქართველოში  და მკურნალობენ რთული კლინიკური შემთხვევების 

მქონე პაციენტებს. 

,,ჩვილი დაბადებული საყლაპავის გარეშე, 5 წლის ბიჭუნა გაუვალობით“ - 

გახლავთ ნაწილი იმ რთული პაციენტებისა, რომლებიც ელოდებიან ისრაელიდან 

წამყვანი ბავშვთა ქირურგების ვიზიტს თბილისში, საქართველოს დედაქალაქში, 

ქალაქში რომელიც  ევროპის და აზიის გასაყარზე  მდებარეობს. 

,,აღნიშნული  გვაძლევს საშუალებას,  მცირედი გავაკეთოთ სხვებისთვის. ჩემთვის 

არ აქვს მნიშვნელობა პაციენტი ქართველია თუ ებრაელი. ჩემი ვალია დავეხმარო 

ყველას, ვისაც ეს სჭირდება“- აცხადებს პროფ. რან შტეინბერგი, პედიატრიული 

ქირურგიული სამსახურის უფროსი (ჰაიფა, რუთ რაპაპორტის სახელობის 

რამბამის ბავშვთა ჰოსპიტალი).  

2014 წელს ისრაელის პრესა აქტიურად წერდა პროფესორ რან შტეინბერგზე, მან 

და მისმა გუნდმა გადაარჩინეს მოზარდი ღაზას სექტორიდან, რომელსაც 

გადაუნერგეს თირკმელი  და აღუდგინეს დაზიანებული სისხლძარღვები. 

შტეინბერგის ხელმძღვანელობით თბილისში ისრაელიდან წელიწადში ორჯერ, 

საქველმოქმედო საწყისებზე, ჩადის მედიკოსთა ჯგუფი  (რამბამის პედიატრიული 

ინტენსიური თერაპიის და ანესთეზიოლოგიის დეპარტამენტებიდან), რათა 

რთული სამედიცინო შემთხვევების დროს ჩაატარონ ოპერაციები. პროექტი 

საქართველოს პრეზიდენტის ინიციატივას წარმოადგენს, რომლის ფარგლებში 

უცხოელი პროფესორების მგზავრობისა და ცხოვრების ხარჯებს ფარავს 

საქართველოს მხარე.  

ებრაელი ექიმები თითქმის 10 წელია თანამშრომლობენ ქართველ კოლეგებთან,  ამ 

ურთიერთობებს სათავეში ედგა პროფესორი იცხაკ ვინოგრადი (თელავივის 

უნივერსიტეტის მედიცინის ფაკულტეტის პროფესორი, სოურასკის სამედიცინო 

ცენტრის დანა-დვაკის ბავშვთა ჰოსპიტალის პედიატრიული ქირურგიის 

დეპარტამენტის ხელმძღვანელი). დღეს პროფესორ იცხაკ ვინოგრადის საქმეს   

პროფესორი რან შტეინბერგი აგრძელებს. 

,,წლების მანძილზე რამბამის გუნდი მკურნალობს პაციენტებს საქართველოში და 

ყოველ ვიზიტზე მონიტორინგს უწევს ძველ პაციენტებს“ - აცხადებს შტეინბერგი. 

 

ბოლო ვიზიტისას  შტეინბერგის გუნდის შემადგენლობაში  შედიოდნენ: რამბამის 

პედიატრიული კლინიკის  ინტენსიური თერაპიის დეპარტამენტის 



ხელმძღვანელი, პროფ. ჯოსეფ ბენ არი; მინიმალური ინვაზიური ქირურგიის 

დეპარტამენტის ხელმძღვანელი, პროფ. არკადი ვაჩიანი, რომელიც დაიბადა და 

გაიზარდა თბილისში. 

 „სპეციალისტისთვის, რომელიც ლაპარაკობს ამ ქვეყნის ენაზე, ძალიან დიდი სტიმულია 

საქართველოში სტუმრობა“ – ამბობს პროფესორი შტეინბერგი. 

თბილისში ბოლო ვიზიტისას ებრაელმა ექიმებმა 30 ბავშვს ჩაუტარეს კონსულტაციები, 

რათა გადაეწყვიტათ ვინ საჭიროებდა დაუყოვნებლივ ოპერაციას და ვის ესაჭიროებოდა 

შემდგომი კვლევა. 

„ჩვენ გავუკეთეთ ოპერაცია 14 ბავშვს, დანარჩენი შემთხვევები მომავალი ვიზიტისთვის 

გადავდეთ“– აღნიშნა რან შტეინბერგმა. 

უნიკალური კოოპერაციული პროექტი 

შტეინბერგის თქმით, პროექტი უმნიშვნელოვანესი სამედიცინო მისიაა და 

უზრუნველყოფს მუდმივ კონტაქტს ებრაელ და ქართველ ქირურგებს შორის. ებრაელი 

ექიმები არამარტო მკურნალობენ ბავშვებს, არამედ უზიარებენ ქართველ კოლეგებს  

ქირურგიის თანამედროვე მიდგომებს, უზრუნველყოფენ პაციენტის პრე და პოსტ-

ოპერაციულ მართვას. 

„ჩვენ გვაქვს უწყვეტი მეთვალყურეობა პაციენტებზე და ძალიან თბილი  პიროვნული და 

პროფესიული ურთიერთობები ქართველ კოლეგებთან. ჩვენ გავხდით ერთი ოჯახი.  

თბილად ვხვდებით ერთმანეთს აეროპორტში,  საღამოობით ვსაუბრობთ მედიცინასა და 

ცხოვრებაზე“.– ამბობს შტეინბერგი. 

ებრაელ ქირურგებს თბილისში ყოფნისას რთულ სამედიცინო შემთხვევებთან უწევთ 

შეხება, რაც თავისთავად რისკებსაც შეიცავს. 

,,მაგალითად, ერთ–ერთი ბოლო ვიზიტის დროს ჩვენ ვნახეთ პატარა ბიჭუნა ე.წ. 

პერფორირებული ანუსით. ქირურგიული ჩარევა მას ჩაუტარდა სხვა კლინიკაში. ბავშვს 

ჰქონდა შეუკავებლობა. ჩვენ  ვეცადეთ ანუსის რეკონსტრუქციას, რაც საკმაოდ რთული 

იყო. კიდევ ერთი ურთულესი ქირურგიული პათოლოგია გახლდათ – ე.წ. კუჭის აწევა 

საყლაპავის შეცვლის მიზნით. ყველა ჩვენს მიერ მართული პაციენტი არის კარგად, 

რისთვისაც დიდი მადლობა ებრაელ და ქართველ კოლეგებს. ყოველთვის დიდი 

გამოწვევაა აკეთო უფრო მეტი ვიდრე მხოლოდ ქირურგიაა.“–ამბობს პროფესორი 

შტეინბერგი.  

აღსანიშნავია, რომ 2017 წლის ნოემბერში თბილისში ისრაელის დელეგაციის ვიზიტისას 

დამყარდა ურთიერთთანამშრომლობა-კოლაბორაცია -თბილისის სახელმწიფო 

სამედიცინო უნივერსიტეტსა და ტექნიონის (ისრაელი) ტექნოლოგიების უნივერსიტეტის 

რამბამის კლინიკას შორის. 

 

  

 



 

 




